
«Ел мен елді, халық пен халықты теңестіретін - білім».
Мұхтар Әуезов.

Ел президенті Н.Ә.Назарбаевтың Қазақстан халқына арналған жолдауында “Біздің болашақтағы жоғары технологиялық және ғылыми қамтымды өндірістері үшін кадрлар қорын жасақтауымыз қажет” деген сөздері бар [2]. Демек, оқушылардың ғылыми зерттеу жұмыстарына қызығуын қалыптастыру, шығармашылық қабілетін дамыту, қазіргі техниканы тиімді пайдалану мәдениетіне тәрбиелеу – мектептің басты бағыттарының бірі. Бұл салада атқарылар жұмыстар жетерлік.
Мектеп тек белгілі бір білім қорына ие азаматты тәрбиелеп қана қоймай, еңбек сүйгіш, білім негіздерін терең меңгерген азаматты тәрбиелеп шығаруы тиіс. Мұның барлығы білім беру мен тәрбиелеудің сапасын көтеруді, әрбір пәнді оқытудың ғылыми деңгейін жоғарылатуды талап етеді.
Оқытудың жаңа технологияларының барлығы дерлік оқушының өз бетінше білім алуын ұйымдастыруға бағытталған. Қазіргі кезде ақпараттық – коммуникациялық технолгияны дамыту білім беру саясатының ажырамас бөлігі болып табылады. Ғылыми білім мен ақпарат көздерінің мөлшері тез өсуде. Әл – Фараби ''Оқытудың негізгі әдісі - көрнекілік'' деп, оның мақсаттарын, тәсілдерін (түсіндіру, әсерлендіру,есте қалдыру) ұсынады. Оқу материалын меңгеру көп жағдайда оқыту процесінде қолданылатын көрнекі құралдарға және техникалық құралдарға байланысты.                                           

Технолгияның басты мақсаты – дамыта оқыту негізінде “Сыни тұрғыда ойлау арқылы оқу мен жазуды дамыту” бағдарламасын іске асыру, балаларға терең білім беру. Жаңа технология ретінде ең озық әдістерді дер кезінде игеру, іздену арқылы бала бойына дарыту, одан өнімді нәтиже шығара білу – әрбір ұстаздың басты міндеті. Елбасы Назарбаевтың: «...Бізге бұрынғы қай кездегіден де білім мен ғылымның баға жеткіліксіз қорын барынша арттыру, оны қазіргі заманға сай ету қажет» деген сөзі егемен елімізде білім мәселесіне мемлекет тарапынан қаншалықты көңіл бөлініп отырғанын дәлелдейді [4]. 
Сыни ойлау деген – әр жеке тұлғаның кез – келген жағдайдағы мәселені ойлап, зерттеп қорытып, өз ойын еркін ортаға жеткізе алуы. Сыни тұрғыдан ойлау, өзіндік, жеке ойлау болып табылады. Ол – өз алдына сұрақтар қойып және үнемі оларға жауап іздеу, шешімін табуды қажет ететін мәселені анықтау, әр мәселеге байланысты өз пікірін айту, оны дәлелдей алу, сонымен қатар басқалардың пікірлерін дәлірек қарастыруды және сол дәлелдемелердің қисынын зерттеудегенді білдіреді [5].
Қазақстан Республикасының 2015 жылға дейінгі білім беруді дамыту тұжырымдамасында: «... жылдам өзгеріп отыратын дүние жағдайларында алынған терең білімнің, кәсіби дағдының негізінде еркін бағдарлай білуге, өзін – өзі іске асыруға, өзін – өзі дамытуға және өз бетінше дұрыс адамгершілік тұрғысынан жауапты шешімдер қабылдауға қабілетті жеке тұлғаны қалыптастыру», - деп атап көрсеткен [3]. Білім бере отырып, тиімді жолмен жаңа заман тұлғасын қалыптастыру әр ұстаздың мақсаты екені анық. Білім мазмұнын жаңартудың ғылыми негізіне оқушы белгілі бір қажетті біліктер мен дағдылардың иесі, әр түрлі мәдениеттер мен өз көзқарасы тұрғысынан білімді, сауатты, өз ойын дұрыс әрі шебер жеткізе білетін, мәдениетті тұлға.
Дене шынықтыру пәні  қоршаған орта мен салауатты өмір салтымен өте тығыз байланысты. Табиғатта болып жатқан сан мыңдаған құбылыстарын, қазіргі күн санап өзгеріп жатқан ақпараттық технологияның заманы . Оқушы үшін мұның бәрін білу қызықты әрі қажетті болғанымен, осы заңдылықтарды меңгеру қиындық туғызады. Сыни тұрғыда ойлау технологиясы осы қиындықтан шығудың  бірден – бір әдісі деп ойлаймын. Себебі жаңа материалды меңгеруде оқушыға қызығушылықты ояту бөлімі жаңа ақпартты меңгеру үшін бұрынғы білімдерін еске түсіруге, ойларын бір арнаға салуға, проблемалық сұрақтар арқылы бүгінгі меңгеретін тақырыбымыздың басты мәселесіне назар аударуға көп мүмкіндік бар [5].
Қызығушылықты ояту кезеңі – үйренушінің белсенділігін арттырады. Оқушы өз білетінін еске түсіреді, қағазға жазады, көршісімен бөліседі, тобында талқылайды. Яғни айту, бөлісу, ортаға салу арқылы оның ойы ашылады, тазарады. Осылайша шыңдалған ойлауға бірте – бірте қадам жасала бастайды. Оқушы бұл кезеңде жаңа білім жайлы ақпарат жинап, оны байырғы білімімен ұштастырады.
Мағынаны түсінуді  жоғарыдағыдай ұйымдастыру – аталған кемшіліктерді болдырмаудың бірден – бір кепілі.  Үйретушілер  білетіндерін анықтап, білмейтіндерін белгілеп сұрауға әзірленді. Бұл әрекет арқылы жаңаны түсіну үшін бұрынғы білім арасында көпірлер құрастыруғағ яғни байланыстыруға дағдыланады. 
[bookmark: _GoBack]Жалпы дене шынықтыру пәні бойынша болса да, жас ерекшелігі жиі  ескеріліп,оқушының ойын толық жеткізе білуге үйретуге, бір – бірімен пікір талас орната отырғызып қарым – қатынас орнатуға болады. Диалогтік оқыту әдісі бойынша ауызбіршілікке, ұйымшылдыққа үйренеді. Диалог әдісін қолдана отырып, топтық,жұптық ынтымақтастық, білімді бірлесіп құру және түсінік пен дағдыларды қалыптастыру арқылы білім алады. Әлеуметтік сындарлы оқу да дағдылардың ықпалдасуына және тереңірек түсінуге әкеледі. Оқыту әдістерін таңдау әдетте сабаққа оқу материалының мазмұнын тыңдаған кезде жүреді. Әңгіме – оқу материалын ауызша баяндау. А.Байтұрсынов “Сөзден әдемілеп әңгіме шығару өнері үй салу өнеріне ұқсас” дегендей әңгімелесу – оқытудың диалогтық әдісі, мұғалім оқушыларға мұқият ойластырылған сұрақтарды жүйелі қою арқылы олардың жаңа оқу материалын меңгеруіне жағдай жасап, бұрын оқылғанматериалдарды қалай меңгергенін тексереді. Әңгімелесу- дидактикалық әдістің ескі түрі, оны Сократ шебер түрде қолданған, сондықтан әңгімелесу әдісін Сократ әдісі деп атайды. Жалпы диалогтық әдіс менің барлық сабақтарымда  қамтылды себебі, берілген әрбір тапсырманы оқушылар жұпта, топта, ұжымда талдағанда сұрақ – жауап әдісі қамтылды. Салауатты өмір салты балаға оны өмірмен байланыстыра білуге үйретіп, соған қарай мына талаптарды сақтауға дағдыландыру керек деп ойлаймын:
· Сұрақтарды дәл және анық тұжырымдау;
· Себеп – салдар байланысын ашып, дәлелдер келтіру;
· Салыстыру, қатар қою, ұқсату, жарқын мысалдар қолдану;
· Жүйелілік.
Диалогтік оқыту әдісінің оқыту процесіндегі ең басты қызметі – танымдық қызығушылықты ынталандыру, оқушыларды қандай да мәселе бойынша түрлі ғылыми көзқарастарды белсенді түрде талдауға қатыстыру, басқа жеке тұлғаның және өзінің көзқарастарының негіздерін түсінуге жағдай жасау. Нағыз сабақ – ол әрқашан диалог, іздене, дайындала, үйрене, шәкірттер болашағын ойлай жасалған еңбек пен тәжірибенің бірлігі. Өз тәжірибемдегі сабақтарды диалогтік оқыту әдісін пайдаланғанда байқағаным оқушылар өз ойларын ашық айтуға, бір – бірімен пікірталас тудыруға, заңдылықтарды өмірмен байланыстыра отырып айтып, тіл байлығын дамытуға тырысты.
Қазіргі уақытта тұлға қоғам алдында қойылып отырған басты міндеттердің  ең бір өзектісі – бүкіл білім жүйесін түбегейлі жаңартып, дүниежүзілік деңгейге сәйкес келетін, жастарға саплы білім беруге жағдай жасайтын және олардың үйлесімді дамуына, жеке бастың тұлға ретінде қалыптасуына бағытталған жаңа заманның ұстаздарын дайындау бүгінгі педагогикалық оқу орнының алдына қойған басты міндеттердің бірі. «Мұғалім – мәңгі нұрдың қызметшісі, ол барлық ой мен қимыл әрекетіне ақылдың дәнін сеуіп, нұр құятын тынымсыз лаулаған жалын иесі» - деп ұлы педагог А.Я.Коменский тұжырымдағанда, мұғалім берекелі істің, ғылым мен ілімнің, заман ағымымен жарысып келе жатқан Ұлы көштің иесі.

